
× ob” লক্ষণ-সেন ।
معماری، رهبینی میی
আপনাকে আমি আর অধিক কিছু বলিতে চাহি না। আমুনরাজপুরী রক্ষার জন্য অস্ত্ৰধারণ করুন।"
ধীরসিংহ বলিতে গেলেন,—“আমি কাহার পক্ষ অবলম্বন করিয়া কাহার বিরুদ্ধে অস্ত্ৰধারণ করিব ?"
শোভা বাধা দিয়া কহিলেন,-“মুহূৰ্ত্ত পূৰ্ব্বে যাহার নিকট প্রতিজ্ঞায় আবদ্ধ হইয়াছেন, তাহারই পক্ষ অবলম্বন করিতে আপনি বাধ্য নহেন কি ?” -
বীরসিংহ আর উত্তর দিতে পারিলেন না। মন্ত্রমুগ্ধের ন্যায় তিনি শোভার পশ্চাৎ পশ্চাৎ চলিলেন। কিন্তু তখনও তাহার স্বায় উদ্বেগশূন্ত হইল না। তাহার মনে হইতে লাগিল,— একদিকে তাহার পিত। সংগ্রামসিংহ এবং অন্নদাতা মহারাজ লক্ষ্মণ-সেন, আর অন্যদিকে তাহার প্রাণরক্ষাকত্রী আশ্রয়দাত্রী শোভা ! তিনি কি করিয়া পিতার বিরুদ্ধে অস্ত্ৰধারণ করিবেন ? তিনি কেমন করিয়া মহারাজ লক্ষ্মণ-সেনের বিরুদ্ধাচরণ করিবেন ? আবার অন্য পক্ষে, তিনি কি ক্ষমতা-সত্ত্বে, আপন প্রাণরক্ষাকত্রীকে আশ্রয়দাত্রীকে রক্ষা না করিয়া থাকিতে পারেন ? বিশেষতঃ, তিনি যে প্রতিজ্ঞায় আবদ্ধ হইয়াছেন, সে প্রতিজ্ঞা প্রতিপালন করাও কি তাহার কৰ্ত্তব্য নহে!
বীরসিংহের চিত্ত এইরূপ বিষম চিন্তা-ক্লিষ্ট ; শোভ কহিলেন,-“আপনাকে আপনার পিতার বিরুদ্ধে সম্মুখ-যুদ্ধে প্রবৃত্ত হইতে বলিতেছি না। আমার পিতৃদেব মিথিলা পরিত্যাগ করিতে সঙ্কল্পবদ্ধ হইয়াছেন। কিন্তু পথ পাইতেছেন না ; তাই সুবিধা হইতেছে না। নগরের পশ্চিম-প্রান্তে একটা পথ প্রস্বত্ব করিতে পারিলে, আমরা বিপদ হইতে উত্তীর্ণ
JSAA AAAA AAAA AAAA AAAAS AAAAAeeAAAA ---- "... م" . .

